
CRITERIOS PARA A CONTRATACIÓN DE SERVIZOS DE 
CONSULTORÍA PARA A REDACCIÓN DE PROPOSTAS DE 
PROXECTOS INTERNACIONAIS DE INVESTIGACIÓN 
 

 

1. Introdución 

A participación de empresas consultoras na preparación de propostas de proxectos 
internacionais de investigación é cada vez máis habitual, especialmente en convocatorias 
altamente competitivas. 

Porén, a Universidade de Vigo, como entidade pública, debe garantir que este tipo de 
contratacións se realizan conforme á lexislación vixente, especialmente á Lei de Contratos 
do Sector Público (LCSP), así como á normativa e procedementos internos aplicables. 

O obxectivo deste documento é establecer criterios claros e comúns que deben ter en 
conta as persoas Investigadoras Principais (IP) e o persoal xestor: 

• ao seleccionar empresas consultoras, 
• ao formalizar compromisos de colaboración, 
• e ao xestionar os pagamentos asociados a estes servizos. 

Resulta esencial formalizar por escrito todos os compromisos coa antelación suficiente, 
tanto cos provedores externos como internamente coa UVigo, especialmente nos casos 
de concesión do proxecto, co fin de garantir a viabilidade legal, técnica e financeira das 
obrigas adquiridas. 

2. Principios xerais para a contratación 

Todas as contratacións deben respectar a LCSP. A este respecto, cómpre ter en conta que 
os servizos de duración superior a 12 meses deixan de poder considerarse contratos 
menores e requiren licitación. En todos os casos tamén se deberá ter en conta que os 
importes conxuntos das taxas fixas (upfront fees) e das taxas variables ou de éxito (success 
fees) non poderán superar os 50.000€, IVE excluído. 

Para todos os casos, será necesario redactar un compromiso de servizos e obrigas coa 
empresa empregando o modelo do Anexo 1. Se a empresa tivese un modelo propio, este 
deberá ser revisado pola OPI-Área de Investigación antes da súa sinatura.  

3. Tipos de servizo, modalidades de pagamento e responsabilidade 

As empresas poden prestar, entre outros, servizos de apoio á preparación e presentación 
de propostas e asistencias técnicas, normalmente condicionadas á concesión do 
proxecto. É recomendable evitar as asistencias técnicas cando sexamos coordinadores xa 

que, ao superar os 12 meses de duración do servizo, será necesario facer unha licitación 
para a selección do provedor.  

Os pagamentos realízanse mediante taxas fixas (upfront fees), pagadeiras no momento da 
presentación da proposta e taxas de éxito ou variables (success fees), vinculadas á 
concesión ou sinatura do GA e pagadeiras no momento da sinatura do GA, habitualmente.  

O pagamento das facturas será sempre responsabilidade da persoa IP do proxecto, se ben 
os compromisos coas empresas irán asinados tanto por ela como pola persoa competente 
para os compromisos legais asociados a proxectos internacionais de investigación.  

As taxas fixas serán aboadas por medios propios da persoa IP (e.g. AEI, departamento, 
RLDs de proxectos vixentes, etc.). No momento da sinatura do compromiso coa empresa 
(Anexo 1) deberá demostrarse a dispoñibilidade de fondos. 

As taxas de éxito serán tamén aboadas por medios propios, podendo cargarse contra RLDs 
de proxectos vixentes, AEI ou mesmo contra RLDs do propio proxecto concedido unha vez 
aperturado. Dado que a xeración de RLDs non adoita coincidir temporalmente coa obriga 
de pagamento, será necesario e imprescindible achegar, no momento da sinatura do 
compromiso coa empresa (Anexo 1) un compromiso interno de cobertura financeira 
(Anexo 2), no cal se especificarán os medios de que dispón a persoa IP ou grupo para facer 
fronte ao pagamento mediante a xeración de RLDs. 

4. A UVigo como coordinadora da proposta 

Cando a UVigo actúe como coordinadora: 

• Deberase prestar especial atención aos compromisos adquiridos en nome do 
consorcio. 

• Recoméndase evitar compromisos que inclúan asistencia técnica durante a 
execución do proxecto, xa que isto implicaría a necesidade de licitación. 

• Se se inclúe asistencia técnica post‑concesión, será obrigatoria a licitación 
correspondente e a persoa IP deberá declarar por escrito o seu coñecemento desta 
obriga (Anexo 3). 

Aínda que poida existir un acordo global para todo o consorcio, o compromiso económico 
da UVigo deberá ser sempre individual, para garantir a correcta xustificación dos 
pagamentos. 

No tocante aos requirimentos económicos e de selección, cómpre ter en conta que cando 
o importe do servizo supere os 9.000 € (IVE excluído) se deberán solicitar 3 ofertas de 3 
empresas diferentes. Cada empresa deberá achegar o Anexo II (Anexo 4) asinado. 

De non conseguírense tres ofertas, deberá xustificarse documentalmente. Se a oferta 
seleccionada non é a máis económica, a elección deberá estar debidamente motivada. 

COORDINACIÓN UVIGO 

Compromiso Forma de 
pagamento 

Momento de 
pagamento 

Requerimentos Documentos 

Só 
presentación 

Grupo de 
investigación/AEI 

Presentación da 
proposta 

Pódese pagar como 
servizo menor, 
sempre que o importe 
non supere os 9.000 
€. Se os supera, fan 
falta 3 ofertas. 

3 ofertas + Anexo II de 
cada unha das empresas 
(Anexo 4) 

Presentación 
+ taxa de 
éxito 

Grupo de 
investigación/AEI 
+ RLDs 

Presentación da 
proposta + 
concesión ou 
sinatura do GA 

A success fee non 
pode exceder os 50k 
sumada á upfront fee. 

Acordo de compromiso 
individual (Anexo 1) + 3 
ofertas + Anexo II de 
cada unha das empresas 
(Anexo 4)+  
Acordo interno 
demostrando 
capacidade de 
pagamento (Anexo 2) 

Presentación 
+ taxa de 
éxito + 
asistencia 
técnica 

Grupo de 
investigación/AEI 
+ RLDs + 
proxecto 

Presentación da 
proposta + 
concesión ou 
sinatura do GA + 
nos informes de 
progreso 

A success fee non 
pode exceder os 50k 
sumada á upfront fee. 
Necesario licitar.  
A asistencia técnica 
debe vir contemplada 
no orzamento do 
proxecto e cargarse 
contra este. 
 

Acordo de compromiso 
individual (Anexo 1) + 3 
ofertas + Anexo II de 
cada unha das empresas 
(Anexo 4)+  
Acordo interno 
demostrando 
capacidade de 
pagamento (Anexo 2)+ 
acordo de coñecemento 
da obriga de licitar se hai 
concesión (Anexo 3) 

 

5. A UVigo como socia na proposta 

Nos casos nos que a UVigo sexa socia e non coordinadora, aplicaranse os mesmos límites 
indicados no apartado 2, mais non será necesario pedir tres ofertas e o Anexo II cando a 
elección do provedor esté ben docuemntada e xustificada. Esta xustificación farase ou ben 
mediante a aportación do acordo marco que exista entre os provedores e o consorcio, a 
través da entidade coordinadora, ou formalizando con esta un memorandum of 
understanding  (MoU). 

O acordo marco ou o MoU deben detallar: 

•  o procedemento seguido para seleccionar a empresa, 
• os criterios aplicados, 
• e a conformidade coa normativa de contratación aplicable.  

Aplicaranse os mesmos criterios de pagamento, límites e obrigas indicadas nos apartados 
2 e 3, sendo obrigatorio presentar o compromiso de colaboración individual  (Anexo 1) e o 
compromiso interno  de capacidade de pagamento   (Anexo 2). 

UVIGO SOCIO 

Compromiso Forma de 
pagamento 

Momento de 
pagamento 

Requerimentos Documentos 

Só 
presentación 

Grupo de 
investigación/AEI 

Presentación da 
proposta 

 Acordo marco de 
coordinadores con 
empresa ou MoU + 
Acordo de compromiso 
individual (Anexo 1) 

Presentación 
+ taxa de 
éxito 

Grupo de 
investigación/AEI 
+ RLDs 

Presentación da 
proposta + 
concesión ou 
sinatura do GA 

 Acordo marco de 
coordinadores con 
empresa ou MoU + 
Acordo de compromiso 
individual (Anexo 1) +  
Acordo interno 
demostrando 
capacidade de 
pagamento  (Anexo 2) 

Presentación 
+ taxa de 
éxito + 
asistencia 
técnica 

Grupo de 
investigación/AEI 
+ RLDs + 
proxecto 

Presentación da 
proposta + 
concesión ou 
sinatura do GA + 
nos informes de 
progreso 

A asistencia técnica 
debe vir contemplada 
no orzamento do 
proxecto e cargarse 
contra este. 

Acordo marco de 
coordinadores con 
empresa ou MoU + 
Acordo de compromiso 
individual (Anexo 1) 
+ Acordo interno 
demostrando 
capacidade de 
pagamento  (Anexo 2) 

 

6. Anexos 

• Anexo 1: Modelo de compromiso de colaboración individual 
• Anexo 2: Compromiso interno de capacidade de pagamento 
• Anexo 3: Declaración de coñecemento da obriga de licitar 
• Anexo 4a: Anexo II de declaración de pertenza a grupos de empresas (en 

castelán) 
• Anexo 4b: Anexo II de declaración de pertenza a grupos de empresas (en inglés) 

